
〈資。樞幄暢謀。聊分宥宻之寄。行明緡之登進。職上衮之凝嚴。副國𠋣毗。協時瞻屬。代謝許州相公狀。頃在三川。屢為屬吏。第疲駑而自守。㣲銖〉

〈兩之足甄。伏蒙矜憐介愚。終始振拂。預郎垣而竊寵。忝侯閫之亞麾。訖賴曲成。敢云自致。孤生之幸。怵論報之無階。仲氏之愚。復託踪而得地。出入〉

〈材館。貿遷歲筒。辭藝荒蕪。濫肩下客之列。禮過優厚。率荷上台之仁。會還印於宰廷。方建麾於京輔。首録門下之賤。俾綴仕階之榮。露章上聞。諭命〉

〈隨降。弗由稽古之效。遽有進身之基。靖言載惟。厥有攸自。此盖伏過某官。大鈞播冶。煦律吹枯。匠物謂無於可捐。器人容有於不備。是令茂渥。輙及〉

〈鯫儒棠■㣲生。盡沾兩露之澤。鶺鴒翾品。皆緣卯翼之恩。永矢糜軀。仰酬知己。代謝中書狀。濫被恩俞。出司憲職。語能且薄。荷貴惟憂。竊以國〉

〈家惇尚至仁。哀矜庶獄。治刑之吏或舞於深文。抵罪之氓。間罹於宻網。因重按章之選。俾澄濫罰之源宜得敏材。以當繁使。伏念某。肖靈非粹。學古〉

〈不優。早從朝弁之華。寢冒書林之目。以至分守符之寵寄。備王府之泛員。罄竭鄙才。訖㣲善狀。優游一郡。思全放之懷。董按列城。本非平素之望。〉

〈靖言塵玷。厥有階繇。此盖伏遇某官。翼亮天工。運平帝縡。器人容有於不備。匠物謂無於可捐。坦然至公。施及無意。敢不周旋乃事。恪慎厥脩。誓殫〉

〈一介之勤。少答大鈞之賜。代謝李兵部狀。比緣厚幸。得備屬官向因愚悃之傾。輙黷使威之重。豈圖乘轉給之豐暇。忘爵德之通尊。俛顧下僚。〉

〈特還諄誨。仰佩一謙之美。第增三復之勤。恭以某官。元精所生盛德之後早躋纓繪之貴自結纊旒之知。總漕節之劇司。方圖顯效復相門之逺躅。〉

〈行被茂恩。謝蔡學士狀。憃冥亡狀。汩没于時。向補獄官。嘗備掾屬。轅駒局趣。曾建議之弗明。市狗悲號。或賞音之問及。洎冗曹之滿歲。會卓馬〉

〈之還朝。無何孤踪。亦旅上國。天銓待次。殆困東方之飢。酒正乏員。遽叨北海之薦。靖言駑猥。曷稱甄揚。此盖伏遇某官。興勸官能。助開公道。不遺簪〉

〈履之舊。力提管庫之㣲。敢不佩服攸箴。周旋乃事。謹材六物。寅守於舊聞。第課三年。庶成於㣲效。謝范陽軍司理狀。官舍接疆。日詹髙矩。客車〉

〈過郡。時剽美聲。思清晤以未厓。遽珍題之為貺。恭以某官。才猷膚敏。方格淳脩。一命開榮尚淹於逺蹠。上臺交薦。行蹈於亨塗。倍傾節宣。少平頌願。〉

〈代謝文相公答書狀。蚤以孤單。素叨奬遇。訖被大鈞之賜。貳外麾之榮。旋去門墻。漫逾歲月。一身銜感。因罄叙於悃悰。兼幅瀆尊。懼自貽於〉


〈罪戾。豈謂王公之量。曲惟犬馬之情。弗爾擯遣。親形誨諭。拜嘉至渥。論幸無涯。伏惟靜鎮大邦。具膺景福。恭以某官。天元間氣。王佐偉才。以忠誼結〉

